
Mat 24:16  

dan moet die wat in JeHûWdah is, na die berge vlug 

Mat 24:17 wie op die dak is, moet nie afkom om iets uit sy huis weg te 
neem nie; 

Mat 24:18 en wie op die land is, moet nie omdraai om sy klere weg te 
neem nie. [Ezra 16:43] 

Mat 24:19 Maar wee die vroue wat swanger is en die wat nog soog, in 
daardie dae. 

Mat 24:40 Dan sal daar twee op die Aarde wees; die een word 
aangeneem en die ander word verlaat. 

Mat 24:41 Twee vroue sal by die meul maal; die een word aangeneem 
en die ander word verlaat. 

Mat 24:45 WIE is dan die getroue en wyse dienskneg vir wie sy Meester 
oor Sy diensvolk aangestel het om hulle hul voedsel op tyd te gee? 

Mat 25:2 En vyf van hulle was wys en vyf dwaas. 

Mat 25:14 WANT dit is soos 'n Man wat op reis wou gaan en Sy 
diensknegte roep en aan hulle Sy besittings toevertrou. 

 

Mat 25:31  

EN wanneer die Seun van die Adam in Sy Glansrykheid kom en al die 
Apartes [en] Boodskappers saam met Hom, dan sal Hy op Sy glansryke 
Troon sit; [Boekrol van Henog 55:4; MattithJaHûW 28:18; JeHôWganan 
5:22; Openbaring 20:11] 

Mat 25:32 en voor Hom sal al die nasies versamel word, en Hy sal hulle 
van mekaar afskei soos die herder die skape van die bokke afskei; 

Mat 25:33 en Hy sal die skape aan Sy regterkant en die bokke aan Sy 
linkerkant sit. [JeségiEl 34:20] 

Mat 25:34 Dan sal die Meester vir die wat aan Sy regterkant is, sê: Kom, 
julle geseëndes van My VADER, beërf die Koninkryk wat vir julle berei is 
van die grondlegging van die wêreld af. 

Mat 25:35 Want Ek het honger gehad, en julle het My te ete gegee; Ek 

het dors gehad, en julle het My te drinke gegee; Ek was 'n vreemdeling, 
en julle het My herberg gegee; 

Mat 25:36 Ek was naak, en julle het My geklee; Ek was siek, en julle het 
My besoek; in die gevangenis was Ek, en julle het na My gekom. 

Mat 25:37 Dan sal die regverdiges Hom antwoord en sê: Meester, 
wanneer het ons U honger gesien en gevoed; of dors, en te drinke 
gegee? 

Mat 25:38 En wanneer het ons U 'n vreemdeling gesien, en herberg 
gegee; of naak, en geklee? 

Mat 25:39 En wanneer het ons U siek gesien of in die gevangenis, en na 
U gekom? 

Mat 25:40 En die Meester sal antwoord en vir hulle sê: Voorwaar Ek sê 
vir julle, vir sover julle dit gedoen het aan een van die geringstes van 
hierdie broers van My, het julle dit aan My gedoen. 

Mat 25:41 Dan sal Hy ook vir dié aan Sy linkerhand sê: Gaan weg van 
My, julle vervloektes, in die ewige vuur wat berei is vir die Satan en sy 
boodskappers. 

Mat 25:42 Want Ek het honger gehad, en julle het My nie te ete gegee 
nie; Ek het dors gehad, en julle het My nie te drinke gegee nie. 

Mat 25:43 Ek was 'n vreemdeling, en julle het vir My nie herberg gegee 
nie; naak, en julle het My nie geklee nie; siek en in die gevangenis, en 
julle het My nie besoek nie. 

Mat 25:44 Dan sal hulle Hom ook antwoord en sê: Meester, wanneer 
het ons U honger gesien of dors of 'n vreemdeling of naak of siek of in 
die gevangenis, en U nie gedien nie? 

Mat 25:45 Dan sal Hy hulle antwoord en sê: Voorwaar Ek sê vir julle, vir 
sover julle dit nie gedoen het aan een van hierdie geringstes nie, het 
julle dit aan My ook nie gedoen nie. 

Mat 25:46 En hulle sal weggaan in die ewige straf, maar die regverdiges 
in die Ewige Lewe. 

 

 


